
X.Li coscì gh'è ûn Segretajo
Degno oggetto d'ûn lûnajo

Tanto pin de divozion

Ch'o pâ sempre a Contrizion,

Cuxin proscimo do gatto,

Vëo erede de Pilatto

Pâ ch'o cianze i so pecchæ,

Ma o no credde che a-i dinæ.




XI.Vegnî avanti, Çittadin,
Chi gh'è ûn bello bûtteghin;

No se sente che parlâ

Piemonteize, e giastemmâ.


Scappa, scappa! ch'o l'è ûn ghetto!

Stæve attenti a-o gipponetto,

No gh'intræ che seì segûi

D'andâ a casa belli nûi!

